
Réamhfhocal ón Aire

Tá suaitheadh suntasach airgeadais agus geilleagrach tarlaithe ó foilsíodh an Consultation 
Paper on Next Generation Broadband (An Páipéar Comhairliúcháin ar Leathanbhanda don 
Chéad Ghlúin Eile) i mí Iúil seo caite. Tá neamhchinnteacht ann dá réir maidir le pleananna 
infheistíochta i ngach earnáil. In earnáil atá léirscaoilte agus atá faoi thiomáint an mhargaidh 
amhail earnáil na teileachumarsáide, ina spreagann infheistíocht ón earnáil phríobháideach 
fás, d’fhéadfadh a leithéid de neamhchinnteacht dul i bhfeidhm go suntasach uirthi. 

Mheas an Chónaidhm Theileachumarsáide agus Idirlín (TIF) in 2008 go raibh €700m á 
infheistiú i mbonneagar teileachumarsáide. Cé go mbeifear ag súil go mbeadh tionchar ag an 
gcor chun donais geilleagrach air seo, teastaíonn uainn go leanfaidh na cuideachtaí seo ag 
infheistiú go suntasach i mbonneagar nua. Tá sé curtha in iúl go soiléir ag an Rialtas go bhfuil 
forbairt nascacht leathanbhanda ar luas níos airde ríthábhachtach don todhchaí gheilleagrach 
agus shóisialta.  Leagadh amach i bpáipéar beartais an Rialtais Ag Cur le Geilleagar Stuama 
na hÉireann ár dtreo agus táimid ag obair anois ar ghníomhartha ar leith chun tacú le forbairt 
seirbhísí digiteach-bhunaithe chun ár bhfís a thabhairt chun críche.  Ní mór dúinn an méid a 
tharla le déanaí a sheachaint, is é sin gur chuir an mhoill maidir le hinfheistiú i 
dteicneolaíochtaí rochtana leathanbhanda nua isteach ar ár spriocanna eacnamaíocha agus 
sóisialta níos leithne.

Tá áthas orm gur thacaigh an comhairliúchán ar an dréachtpháipéar a tharla mí Iúil seo caite 
den chuid ba mhó leis an treo beartais leathan agus leis na bearta ar leith atá á ndéanamh 
againn ó thaobh beartais de. Léirítear go hidirnáisiúnta gurb í an iomaíocht idir sholáthraithe 
ardáin éagsúla an tslí is fearr chun infheistíocht i líonraí a spreagadh.   Tá ciall ann ag an am 
céanna, i dtír ar mhéid na hÉireann, samhail chomhoibríoch a spreagadh, ag ligean d’oibreoirí 
iomaíochta rochtain a fháil ar líonraí.  Beidh toradh na n-infheistíochtaí ina leithéid de líonraí 
níos mó nuair a úsáidtear iad do ghnó miondíola agus mórdhíola araon. Ba cheart go 
mbainfeadh an tír leas as raon na bhfeidhmeanna nua a thiocfaidh chun cinn i dtimpeallacht 
líonra rochtana níos oscailte.

Seo iad príomheilimintí ár straitéise:

 Infheistíocht ón earnáil phríobháideach i leathanbhanda don Chéad Ghlúin Eile (NGB) a 
chur chun cinn;

 Creatlach rialála optamach, a éascóidh samhlacha comhoibríocha de rannpháirtíocht i 
measc oibreoirí;

 Beartas speictrim raidió nuálaíoch;

 Gníomhartha Rialtais dírithe, nuair is gá;

Tá bearta ar leith á gcur i ngníomh cheana féin againn atá leagtha amach don Rialtas sa 
pháipéar Comhairliúchán NGB.  Tá an Scéim Náisiúnta Leathanbhanda á rolladh amach 
chun leathanbhanda a sholáthar do cheantair nach bhfaigheadh seirbhís dá uireasa.  Tá na 
chéad 75 scoil le nascacht leathanbhanda ardluais a fháil roghnaithe agus tá siad mar 
ábhar próisis tairisceana faoi láthair.    Tá dul chun cinn déanta againn freisin maidir leis an 
‘ionad ilfhreastail’ chun rochtain snáithín a chur ar fáil do dhuchtú a iompraítear laistigh de 
bhonneagar an stáit agus tá rialacháin níos oiriúnaí á gcur ar bun againn chun rochtain 
snáithín a bhainistiú i leith foirgneamh nua. Tá córais bainistithe speictream nuálaíocha 
‘tástáil agus triail’ agus feidhmeanna nuálaíocha eile de chuid ár speictrim gan sreang 
curtha ar bun ag an gCoimisiún um Rialáil Cumarsáide (Comreg).  

Foilseoidh Comreg páipéar creatlaí beartais ar fhorbairt thráthúil agus éifeachtúil 
bonneagar agus seirbhísí leathanbhanda ardluais a chur chun cinn.  Cabhróidh timpeallacht 
rialála agus beartais chobhsaí agus thacaíoch le cuideachtaí chun na cinntí infheistíochta 
riachtanacha a dhéanamh fiú sna laethanta seo ina bhfuil deacrachtaí geilleagracha ann.    
Ciallóidh luas an athraithe teicneolaíochta agus an t-éileamh méadaithe ar bhandaleithead 
go dtitfidh na cuideachtaí sin a dteipeann orthu infheistíocht a dhéanamh siar agus go 
gcaillfidh siad a mbuntáiste iomaíochta.   

Le blianta beaga anuas tá Éire ag dréim suas an tábla sraithe idirnáisiúnta de sholáthraithe 
leathanbhanda de réir mar a méadaíodh luasanna, mar a tháinig feabhas ar nascacht, agus 
mar a laghdaíodh na praghsanna ar thrácht sonraí.   Is é an cúram atá orainn anois an 
chéad ghlúin eile de chórais rochtana leathanbhanda a thabhairt isteach ionas gur féidir 
linn leas a bhaint as na deiseanna méadaithe a chuireann TFC ar fáil, ar acmhainn dó an 
tslí ina mairimid agus ina n-oibrímid a athrú. 

Eamon Ryan TD

An tAire Cumarsáide, Fuinnimh agus Acmhainní Nádúrtha

1. Réamhrá

Aithníonn Creat an Rialtais um Athnuachan Eacnamaíochta Inbhuanaithe Ag Cur le 
Geilleagar Stuama na hÉireann raon beartas idirnasctha a chlúdaíonn réimsí amhail 
inbhuanaitheacht, nuálaíocht, iomaíochas agus táirgiúlacht a chuirfidh geilleagar na 
hÉireann chun tosaigh.  Aithníonn Ag Cur le Geilleagar Stuama na hÉireann na dálaí 
geilleagracha dúshlánacha atá ann faoi láthair agus na deiseanna nach mó dúinn iad a 
thapú chun athshlánú geilleagrach na tíre a bhaint amach.  Leagtar amach creat ann a 
chuideoidh linn aghaidh a thabhairt ar na dúshláin eacnamaíochta atá romhainn i láthair na 
huaire agus cur le ‘Geilleagar Stuama’ ina mbeidh borradh faoin earnáil fiontraíochta, ina 
gcuirfear fostaíocht ar ardchaighdeán ar fáil, ina mbeidh soláthairtí fuinnimh slána ar fáil, 
ina mbeidh timpeallacht tharraingteach infheistíochta, ina mbeidh bonneagar den scoth 
agus ina mbeidh feidhm fhorleathan á baint as an nua-theicneolaíocht.

Aithnítear in Ag Cur le Geilleagar Stuama na hÉireann gur príomh-bhonneagar cumasaithe 
atá i leathanbhanda i gcomhair na seirbhísí agus gníomhaíochtaí dlútheolais, agus ar a 
mbraitheann rathúnas as seo amach níos mó agus níos mó.  Deirtear ann go mbeidh forás 
eacnamaíochta amach anseo ag brath ar dhíriú an gheilleagair i dtreo onnmhairiú earraí 
agus seirbhísí.  Measann an Institiúid Taighde Eacnamaíochta agus Sóisialta (ESRI) go 
mbeidh cion mór d’ár gcuid seirbhísí á dtrádáil thar líonraí digiteacha.  Mar sin, ó thaobh 
bonneagair chriticiúil de, aithnítear leathanbhanda don Chéad Ghlúin Eile mar 
phríomhchumasóir an Gheilleagair Stuama, ar a mbraithfidh ár rathúnas as seo amach níos 
mó agus níos mó, agus a thiomáinfidh iomaíochas náisiúnta agus réigiúnach, go háirithe 
forbairt réigiúin chathrach dhinimiciúla.  

Tiomáinfidh an nuálaíocht agus na smaointe a spreagfaidh forbairt eacnamaíochta 
fhoriomlán an earnáil chumarsáide freisin.  Beimid in ann Éire a shuíomh mar láthair 
tástála chun seirbhísí nua digiteacha agus teicneolaíochtaí teileachumarsáide a thriail agus 
a fhorbairt de bharr líonraí rochtana oscailte uileláithreacha a bheith ar fáil.Oireann a 
leithéid de straitéis ó thaobh Éire a fhorbairt mar ionad seirbhísí a thrádáiltear go 
hidirnáisiúnta.Comhlánaíonn sé ár stádas mar láthair i gcomhair cuideachtaí TFC 
idirnáisiúnta agus ár staid mar phríomh-ionad do na tionscail bhogearraí agus dhigiteacha 
agus do thaighde ardleibhéil i dTeicneolaíochtaí Faisnéise agus Cumarsáide (TFC).

Cuirfidh leathanbhanda don Chéad Ghlúin Eile an bonneagar ar fáil chun cabhrú lenár 
ngeilleagar a fhorbairt, cuirfidh sé réitigh theicneolaíochta shamhlaíocha dár sochaí ar fáil, 
agus éascóidh sé eolas a roinnt agus nasc méadaithe idir dhaoine ar fud na hÉireann agus 
timpeall na cruinne.  Baineann an páipéar seo go príomha leis an mbonneagar 
leathanbhanda riachtanach a chur ar fáil a chinnteoidh go mbainfidh Éire na leasanna seo.

1.1 Tairbhí Leathanbhanda don Chéad Ghlúin Eile

Buntacóidh líonraí leathanbhanda don Chéad Ghlúin Eile le claochlú sna réimsí a leanas:

 Forbairt gheilleagrach: Deitéarmanant ríthábhachtach is ea TFC agus muid ag 
trasdul go geilleagar an eolais, ag brath níos mó ar sheirbhísí a thrádáiltear thar 
líonraí digiteacha; 

 Inbhuanaitheacht: Cuirfidh TFC forbairt inbhuanaithe chun cinn trí chianoibriú a 
spreagadh agus trí sheirbhísí sláinte agus seirbhísí áitiúla eile a sheachadadh 
chuig suíomhanna cianda go leictreonach; 

 Cuimsiú sóisialta: Tugann rochtain ar leathanbhanda do chách deis iontach dúinn 
sochaí níos comhtháite ina nglacann níos mó daoine páirt inti a chothú. Tugann sé 
an meán do phobail agus do ghrúpaí sóisialta a bhí i bhfad óna chéile go dtí seo 
níos mó idirghnímh agus comhoibrithe a bhaint amach. Tá soláthar seirbhísí do 
phobail faoi mhíbhuntáiste agus chianda ríthábhachtach ina leith seo chun an 
‘scoilt dhigiteach’ idir earnálacha éagsúla sa tsochaí a chosc; 

 Oideachas: Féadfar an chruthaitheacht agus na scileanna atá réamhriachtanach 
do gheilleagar eolais a chothú trí chóras ríomhoideachais den scoth a chruthú;

 Seirbhísí poiblí: Déanfaidh feidhmchláir dhigiteacha seirbhísí níos éifeachtaí agus 
níos éifeachtúla a sheachadadh chuig gach réigiún agus earnáil sa tsochaí.  
Féadtar feidhmchláir ar líne níos sofaisticiúla a úsáid chun dul i ngleic le cliaint an 
Rialtais amhail iad siúd a mbíonn deacrachtaí acu idirghníomhú nuair a bhaineann 
siad úsáid as modhanna traidisiúnta; 

 Taighde & Forbairt: Tiomáinfidh samhlacha níos comhoibríche de rannpháirtíocht 
thar raon topaicí taighde Geilleagar an Idirlín;

 Táirgí agus Seirbhísí: Tá sé beartaithe go n-áireofar i measc seirbhísí don Chéad 
Ghlúin Eile fís-sruthú d’ardchaighdeán. Cumasóidh sé seo amharclíonrú do 
chianoibriú níos éifeachtaí, d’ard-ríomhthráchtáil agus do chianrochtain ar 
ríomhaireacht chumhachtach (néalríomhaireacht). Éascóidh sé freisin 
cianchúram sláinte, cianoideachas agus ciansiamsaíocht.

2. Toradh an Chomhairliúcháin

2.1  Ag Ullmhú an pháipéir

Páipéar amháin i sraith páipéar ar bheartas TFC agus teileachumarsáide atá sa Pháipéar 
seo, a bhfuil an tAire Cumarsáide, Fuinnimh, agus Acmhainní Nádúrtha á bhfoilsiú.  
Eiseofar páipéir bhreise ar Bheartas Speictrim agus ar Shochaí an Eolais níos déanaí i 
mbliana.  Cuid lárnach d’fhorbairt Shochaí an Eolais is ea leathanbhanda don Chéad Ghlúin 
Eile agus, ár ndóigh, ceann de phríomhthréithe Shochaí an Eolais is ea rochtain ar 
leathanbhanda ardluais do chách.  Príomhthréith den fhoilseachán atá le teacht, tuarascáil 
Straitéise Shochaí an Eolais - Enabling Technologies to accelerate the development of the 
Smart Economy – ná líonra cumarsáide den scoth a fhorbairt, a bheidh bunaithe ar 
theicneolaíocht optúil-bhunaithe, réimse ina bhfuil Éire ina ceannaire aitheanta cheana féin. 

Bhain meastóireacht ar raon saincheisteanna agus idirghníomhú le líon ard páirtithe 
leasmhara le hullmhú an Pháipéir seo. 

Rinne Fóram Comhairleach Idirnáisiúnta critíc ar leagan níos luaithe den Pháipéar agus 
thug sé aiseolas ar an obair a rinneadh go dtí sin.  Foilsíodh The Consultation Paper on 
Next Generation Broadband (An Páipéar Comhairliúcháin ar Leathanbhanda don Chéad 
Ghlúin Eile) i mí Iúil seo caite, agus thionscain sé dianphróiseas comhairliúcháin phoiblí.

Ábhar próiseas comhairliúcháin ar líne trí láithreán gréasáin na Roinne ab ea an Páipéar.   
Sa bhreis air sin, reáchtáladh Fóram i mí Mheán Fómhair 2008. Ghlac gach páirtí a raibh 
spéis acu i leathanbhanda, amhail lucht déanta beartas, teagascóirí, cuideachtaí agus na 
meáin páirt ann.  Bunaíodh Fóram um líonrú sóisialta chun ligean do rannpháirtithe na 
ceisteanna a bhaineann le leathanbhanda don Chéad Ghlúin Eile a phlé ar shlí nuálaíoch.  
Chuir aschuir na bpróiseas comhairliúcháin le hábhar deiridh an Pháipéir.

2.2 An Próiseas Comhairliúcháin

D’óstáil an tAire Eamon Ryan cruinniú de phríomhpháirtithe leasmhara ó réimsí éagsúla 
den tsochaí shibhialta agus ghnó chun plé a dhéanamh ar an gcaoi is fearr a mbeidh Éire in 
ann leas a bhaint as teacht an Leathanbhanda don Chéad Ghlúin Eile. 

Cur chuige nuálaíoch comhoibríoch a úsáideadh san imeacht trí chomhráite timpeall an 
bhoird a chur ar bun idir dhaoine éagsúla ó chúlraí éagsúla.  Tugadh a ndúshlán réitigh na 
coitiantachta a bhaint amach. Bhí sé mar aidhm ag an bhFóram spás nua a chruthú chun 
machnamh a dhéanamh ar shaincheisteanna teicneolaíochta. Bhí an chomhairle “foinse 
oscailte” seo ar bheartas an-difriúil le próisis chomhairliúcháin thraidisiúnta.

D’éirigh leis an bhFóram agus chuir rannpháirtithe in iúl gur cheart leanúint ar aghaidh leis 
an gcur chuige comhoibríoch seo.  

D’aontaigh an Fóram gur féidir le leathanbhanda don Chéad Ghlúin Eile buntáistí móra a 
sholáthar d’Éirinn i saol an bhaile agus i saol na hoibre araon. 

Seo a leanas roinnt de na samplaí ar leagadh béim orthu:

 “Geilleagar eolais” na hÉireann a fheabhsú;

 Tionscail nua a éascú; 

 Infheistíocht isteach go hÉirinn a mhealladh;

 Cluichí agus siamsaíocht ar líne feabhsaithe; 

 Forbairt inbhuanaithe a éascú trí shraith beart lena n-áirítear ligean do dhaoine a 
gcuid oibre a dhéanamh sa bhaile; 

 Bealaí feabhsaithe chun coinneáil i dteagmháil; 

 Bealaí níos fearr chun oiliúint a chur ar dhaoine;

Seo a leanas achoimre ar na príomh-shaincheisteanna a tháinig as an gcomhairliúchán, 
lena n-áirítear blas beag de phríomhthorthaí an Fhóraim:

 Aithníodh ról agus acmhainn leathanbhanda don Chéad Ghlúin Eile mar 
phríomhchumasóir i gcomhair fás agus forbairt eacnamaíoch, shóisialta agus 
oideachasúil.

 Breathnaítear ar cháilíocht na seirbhíse, na rátaí coimhlinte chomh maith leis an 
luas mar na príomh-mheadarachtaí chun dul chun cinn maidir le teicneolaíochtaí 
leathanbhanda don Chéad Ghlúin Eile a sheachadadh a mheas.

 Tá sé fíordheacair réamhaisnéis a thabhairt i réimse na teicneolaíochta agus, in áit 
luas beacht a thuar, ba cheart díriú ar an leibhéal a thacóidh leis an nuálaíocht.

 Cé gur chreid formhór na rannpháirtithe san Fhóram go raibh rochtain ar 
leathanbhanda do chách indéanta laistigh den sceideal i gcomhair sholáthar na 
Scéime Náisiúnta Leathanbhanda, cuireadh amhras in iúl maidir le hinseachadacht 
luasanna comparáideacha, go háirithe i gceantair thuaithe.

 Ní mór don chreatlach bheartais creatlach rialála atá oiriúnach don aidhm agus atá 
freagrúil a chinntiú.

 Ní mór don chreatlach rialála cur chuige éabhlóideach a ghlacadh – ag aithint go 
bhfuil rioscaí ann agus gur féidir torthaí a bhaint amach freisin, go bhfuil 
tearcamas caipitil ann agus go bhfuil gá le  foirgnimh oidhreachta a uasghrádú de 
réir a chéile agus go bhfuil gá leis an gcleachtas is fearr a leanúint agus foirgnimh 
nua á dtógáil.

 Mheas roinnt rannpháirtithe san Fhóram go bhfuil an iomarca béime ar shnáithín i 
ngníomhartha infheistíochta Stáit sa pháipéar comhairliúcháin agus gur cheart do 
bheartas NGB an Rialtais a bheith neodrach ó thaobh na teicneolaíochta agus na 
seirbhíse de.

 Aithníodh na dúshláin a bhaineann le seirbhísí leathanbhanda don Chéad Ghlúin 
Eile a chur chuig ceantair thuaithe áit ar féidir nach mbeadh sé brabúsach do 
ghnólachtaí an bonneagar a rolladh amach. Bhí comhaontú ginearálta ann go 
mbíonn gá le hidirghabháil rialtais nuair a bhíonn teip mhargaidh ann chun scoilt 
dhigiteach a sheachaint. 

 Chuir an Fóram béim ar roinnt cásanna ar leith ina bhféadfadh an Stát ról 
úsáideach a ghlacadh iontu, lena n-áirítear dúbailt agus cur amú a laghdú thar 
roinnt gníomhaireachtaí, agus aisiompar, comhiomlánú éilimh, rochtain áitiúil 
agus athléimneacht líonra a fheabhsú;

 Bhí tacaíocht ghinearálta ann don mholadh rialacháin/caighdeáin tógála a 
thabhairt isteach a d’éileodh go suiteálfaí naisc snáithín rochtana oscailte in áitribh 
nua in Éirinn.  Bhí moladh ann freisin an Rialachán Tógála náisiúnta um dhuchtú a 
leasú.

 Chuir an Fóram fáilte roimh na tionscnaimh bheartais ar leith i gcomhair 
idirghabhála stáit a moladh sa Pháipéar Comhairliúcháin. Chuir sé béim freisin ar 
thábhacht sócmhainní agus acmhainní stáit atá ann faoi láthair a ghiaráil ar 
mhodh comhoibríoch chun rolladh amach seirbhísí leathanbhanda don Chéad 
Ghlúin Eile a éascú. 

Dhearbhaigh rath an phróisis chomhairliúcháin inmhianaitheacht an chur chuige 
chomhoibríoch maidir le haghaidh a thabhairt ar na dúshláin a bhaineann le trasdul go 
leathanbhanda don Chéad Ghlúin Eile.   Chun tacú le samhlacha comhoibríocha de 
rannpháirtíocht, bheadh sé úsáideach meicníocht a bhunú ina mbeidh gach páirtí leasmhar 
ag plé na saincheisteanna agus ag fáil réiteach chun tacú le forbairt NGB.

“Just as electricity brought a paradigm shift in patterns of behaviour and lifestyle to the 
remotest corners of the country then, NGB could engender not just innovative business 
opportunities but balanced regional development and access to totally new ways of 
sustainable living.” (Go díreach mar a tharla aistriú paraidíme i bpátrúin iompair agus 
slite maireachtála i gcúinní iargúlta na tíre de thoradh theacht an leictreachais, 
d’fhéadfadh NGB ní hamháin deiseanna gnó nuálaíocha a chruthú ach forbairt réigiúnach 
chothrom agus rochtain ar bhealaí maireachtála inbhuanaithe atá difriúil amach is amach 
a chruthú chomh maith.)

Nóta tráchta a postáladh ar Fhóram ar líne

“NGN is not about rankings, or other markets - it's about what it means to people and 
their lives and it's about protecting Ireland's future economy……… (Ní bhaineann NGN le 
rangú ná le margaí eile - baineann sé leis an gciall atá leis do dhaoine agus dá saol, agus 
baineann sé le geilleagar na hÉireann amach anseo a chosaint........... )

The technical delivery of NGN is not the question - the question is the co-operation and 
level of honesty provided by all players - operators, regulators, Government and policy 
makers.” (Seachadadh teicniúil NGN, ní sin an cheist - is í an cheist comhoibriú agus 
leibhéal ionracais na bpáirtithe uile - oibreoirí, rialtóirí, an Rialtas agus lucht déanta 
beartas.)

Nóta tráchta a postáladh ar Fhóram ar líne

3. Leathanbhanda in Éirinn Inniu
Tá margadh teileachumarsáide bríomhar in Éirinn. Tá dul chun cinn suntasach déanta go 
háirithe i rith na bliana seo caite.Den chuid ba mhó, is de bharr na heaspa iomaíochta idir 
na hoibreoirí teileachumarsáide agus cáblaí a bhí moill ar chuideachtaí tosú ar 
leathanbhanda a rolladh amach. Tá an timpeallacht iomaíoch sin athraithe le blianta beaga 
anuas, áfach, agus tá infheistíocht shuntasach nua á cur isteach ag roinnt cuideachtaí i 
dteicneolaíochtaí líonra nua. Glacadh le seirbhísí leathanbhanda gan sreang agus 3G ar luas 
níos tapa in Éirinn ná i dtíortha eile.  Tá seirbhísí móibíleacha ar an deighleán is mó fás sa 
mhargadh leathanbhanda in Éirinn anois.  Tháinig méadú 90.6% ar shíntiúis leathanbhanda 
mhóibíligh sa 12 mhí go Márta 2009 de réir na bhfigiúr is déanaí ó ComReg (ráithe 1, 
2009).  

Tá beagnach 1.3 milliún síntiúsóir ag fáil leathanbhanda de réir na bhfigiúr is déanaí ó 
ComReg. Is ionann sin agus beagnach 300,000 sa bhreis ó seoladh an Páipéar 
Comhairliúcháin i mí Iúil seo caite.   Meastar go raibh rochtain ar leathanbhanda ag 
timpeall is 60% de theaghlaigh faoi Nollaig 2008. 

Déantar leathanbhanda a sheachadadh anois thar líonraí iolracha, lena n-áirítear líne 
sheasta, snáithín, cábla, gan sreang seasta, satailít agus móibíleach, agus tá níos mó ná 40 
soláthraí seirbhíse sa mhargadh.

Tá rogha luasanna ar fáil anois, ó 1 Mbps do chustaiméirí cónaitheacha suas go 100 Mbps 
d’úsáideoirí tráchtála ardleibhéil agus tá toilleadh Gbit ar fáil d’úsáideoirí gnó móra, a 
dteastaíonn acmhainn saor ó choimhlint uathu, trí línte léasaithe.Léiríonn sonraí ComReg 
(ráithe 1 2009) go bhfuil 69% de shíntiúis ghnó agus 66% de shíntiúis chónaitheacha sa 
raon 2-9.99 Mbps.  Cuirtear é seo i gcomparáid le 67.6% de shíntiúis ghnó agus 47.5% de 
shíntiúis chónaitheacha sa raon céanna an t-am seo anuraidh. Tá luasanna níos airde, suas 
le 50 MBps i gcásanna áirithe, ar fáil do chustaiméirí cónaitheacha agus d’Fhiontair Bheaga 
agus Mheánmhéide i gceantair uirbeacha.  

D’ainneoin na timpeallachta eacnamaíochta reatha, tá infheistíochtaí á ndéanamh chun 
líonraí croíláir a uasghrádú a bheidh chun leasa gach teicneolaíochta NGB.  Fógraíodh 
infheistíochtaí le déanaí freisin a thairgfidh luasanna de níos mó ná 100 MBps an bhliain 
seo chugainn.

Beidh tionchar leanúnach ag an timpeallacht eacnamaíochta dhúshlánach ar an gcás gnó ar 
son infheistíochta i leathanbhanda don Chéad Ghlúin Eile. Beidh tionchar aige seo ar 
fhorbairt na líonraí atá riachtanach chun tacú le feidhmhchláir agus seirbhísí atá dian ar 
bhandaleithead. 

4. Comparáidí Idirnáisiúnta 
Ghlac na tíortha a scrúdaíodh mar chuid den Pháipéar, ar an mórchuid, cur chuige 
éabhlóideach maidir le Líonra Rochtana don Chéad Ghlúin Eile a rolladh amach. Dealraíonn 
sé go bhfuil sé sin amhlaidh mar gheall ar neamhchinnteachtaí faoi na samhlacha gnó i 
gceist agus na costais a bhaineann le trasdul go líonraí uileshnáithín. Tá roinnt samplaí ann 
san Áise Thoir de líonraí a thairgeann bandaleithid an-arda agus táthar ag tosú ar a bheith 
ag úsáid na líonraí seo san Eoraip agus sna Stáit Aontaithe. Léiríonn taithí go bhfuil an 
claonadh ann go mbíonn éileamh ar gcúl i gcomparáid le soláthar i líonraí ard-
bhandaleithid.   Tá sé seo á athrú, áfach, mar gheall ar an bhfás easpónantúil ar 
fheidhmchláir a dteastaíonn bandaleithead ard uathu agus bheifí ag súil go gcuirfear dlús 
leis seo sna blianta atá romhainn. 

Príomhchonclúid ón bhforléargas seo i gcoitinne ná nach bhfuil rialtais ag maoiniú roll 
amach leathanbhanda ardluais don Chéad Glúin Eile chuig an mbaile. Is iad na hoibreoirí 
teilechumarsáide a mhaoiníonn an infheistíocht den chuid is mó. Tá an cur chuige seo an-
soiléir san AE go háirithe, áit a bhfuil rialacháin dhochta maidir le cúnamh Stáit chuig 
cuideachtaí teileachumarsáide a rialú. Is é beartas an Rialtais rialáil a cheadú chun 
infheistíocht phríobháideach a éascú, agus gan maoiniú díreach a dhéanamh ach i sprioc-
cheantair ina bhfuil buntáistí eacnamaíocha agus sóisialta suntasacha le fáil, m.sh. chun an 
scoilt dhigiteach a shárú. Tá beartas dírithe freisin ar shócmhainní Stáit a ghiaráil chun 
infheistíocht a chur chun cinn agus ar bheartais chomhlántacha i réimsí eile, m.sh. 
rialacháin um pleanáil chónaitheach.

Aithníonn Dréacht-Chreat Rialála an AE an riosca a bhaineann le líonraí leathanbhanda 
ardluais a rolladh amach. Cé go gcuirtear ról tábhachtach na hiomaíochta chun cinn, 
ceadaítear samhlacha comhoibrithe agus comh-infheistíochta chomh fada agus a chloítear 
le prionsabail amhail rochtain oscailte agus neamh-idirdhealú.

Tá oibreoirí, go háirithe oibreoirí móibíleacha, ag tosú ag obair le chéile ar rolladh amach 
bonneagair.  Áirítear ar na samplaí san Eoraip:

 In Éirinn, sa Ghearmáin, sa Spáinn agus sa Ríocht Aontaithe, tá bearta bonneagair 
déanta ag Vodafone agus O2 le chéile.

 Tá beart fairsing bonneagair ag 3 agus T Mobile sa Ríocht Aontaithe le chéile.

 Fógraíodh beart comhoibrithe tras-Eorpach le déanaí idir Telefonica agus 
Vodafone. 

Tá cineálacha cur chuige cosúil leis ag teacht chun cinn sa Ghearmáin áit a bhfuil Deutsche 
Telekom ag glacadh le samhlacha comhoibríocha d’infheistíocht agus ag cur rochtana ar fáil 
ar líonraí snáithín.  

I dteannta leis sin, mhol an Coimisiún Eorpach leasuithe le déanaí, a fhorálann neodracht 
seirbhíse agus teicneolaíochta chun leas a bhaint as an speictream raidió in TFC. Dhírigh 
tionscnaimh bheartais sa tSeapáin agus i SAM ar rochtain oscailte a chur chun cinn, nuair 
is cuí, trí bheartas speictrim.  

Go hachomair, léiríonn an taithí idirnáisiúnta – go háirithe ón Eoraip – gurb iad na margaí 
leathanbhanda is fearr na margaí sin ina spreagann bonneagair atá in iomaíocht lena chéile 
agus an timpeallacht iomaíochta sealbhóir na líne seasta, oibreoirí cábla agus oibreoirí 
malartacha chun infheistíochta. I gcoitinne, tá formhór na rialtas dírithe ar infheistíocht ón 
earnáil phríobháideach a éascú trí na costais a ghabhann le bonneagar a thógáil a laghdú, 
nó trí bheartas rialála a úsáid chun torthaí airgeadais a fheabhsú. Rud eile de, is féidir méid 
an éilimh ón earnáil phoiblí a úsáid chun scála a thógáil i gceantair gheografacha. 

5. Dúshláin agus Deiseanna
5.1 Láidreachtaí

Tá líon áirithe láidreachtaí ag Éirinn a théann chun ár leasa:

 Óstálaimid cuid mhaith de na cuideachtaí TF is tábhachtaí ar an domhan; 

 Infheistíocht shuntasach san earnáil TFC lena n-áirítear trí Fhondúireacht 
Eolaíochta Éireann; 

 Tionscail bhogearraí agus dhigiteacha bríomhara; 

 Saineolas cruthaithe ar sheirbhísí airgeadais agus ar sheirbhísí trádálaithe eile a 
dteastóidh nascacht dhomhanda ardluais níos mó agus níos mó uathu;  

 Buntáistí intreacha i réimse an speictrim raidió de bharr ár dtíreolaíochta oileáin –
rud atá le feiceáil sna céimeanna móra chun tosaigh atá tógtha i nascacht 
leathanbhanda mhóibíligh agus gan sreang. 

5.2 Laigí

Ní thiomáinfidh soláthar bandaleithead ardluais ann féin an éabhlóid go geilleagar eolais.  
Ní mór dúinn na laigí atá os comhair na hÉireann, maidir le trasdul go líonraí don Chéad 
Ghlúin Eile in Éirinn, a chur san áireamh; 

 Tá níos lú ná 10% de dhaonra na hÉireann ag maireachtáil in árasáin agus 
timpeall is 40% de dhaoine ag maireachtáil i gceantair tuaithe, i gcodarsnacht 
mhór le hardgheilleagair eile.   Níl dlús daonra níos lú ach amháin ag tíortha na 
mBaltach agus sna tíortha Lochlannacha.  Tá tionchar ag an struchtúr daonra seo 
ar eacnamaíocht an bhonneagair leathanbhanda.  

 Tá príomhról ag struchtúr na líne seasta in úsáid leathanbhanda don Chéad Ghlúin 
Eile freisin.  Ciallaíonn nádúr scaipthe agus tuaithe dhaonra na hÉireann go bhfuil 
línte copair d’fhad maith i gceantair thuaithe.  Cuireann sé seo isteach ar 
infhaighteacht leathanbhanda ardluais toisc nach féidir le teicneolaíochtaí DSL a 
gcuid luasanna is airde a sheachadadh ach ar feadh achair bhig.  Go hachomair, 
teastaíonn ó DSL go mbíonn líne d’ardchaighdeán ann, rud nach mbeadh 
amhlaidh i gceantair áirithe in Éirinn. 

 Bhí tionchar ag an ngéarchéim eacnamaíochta atá ann faoi láthair ar na 
samhlacha gnó i gcomhair infheistíochtaí mórscála bonneagair toisc go bhfuil 
rochtain ar chistí srianta.

5.3 Deiseanna

Tá Éire in ann na deiseanna a éiríonn as na nithe a leanas a thapú:

 Luas an athraithe teicneolaíochta agus inréimniú na dtionscal teileachumarsáide, 
ríomhaireachta agus craolacháin;  

 Forbairtí nua i gcianstóráil sonraí, amhail néalríomhaireacht agus i gcúrsaí 
craolacháin, a bhfuil méadú mór ar inneachar arna ghiniúint ag úsáideoirí
ag éirí astu; 

 An ghluaiseacht ó chaighdeáin dhílsithe go caighdeáin oscailte agus oscailt na líonraí 
go gach gléas agus gach seirbhís. 

 Féadfaidh angar eacnamaíochta deiseanna a sholáthar le bheith cruthaitheach. 
D’fhéadfadh na dálaí deacra atá ann faoi láthair dlús a chur leis an earnáil 
teileachumarsáide chun cur chuige cruthaitheach a ghlacadh chun cabhrú le 
hathshlánú eacnamaíochta.

5.4 Bagairtí

Tá roinnt nithe ag bagairt ar rathúnas na hÉireann amach anseo mura ndéanfar an trasdul 
go leathanbhanda don Chéad Ghlúin Eile.  Neartaíonn na fachtóirí seo an cás ar son 
cineálacha cur chuige beartais a éascaíonn rolladh amach leathanbhanda don Chéad Ghlúin 
Eile.

 Bheadh rolladh amach leathanbhanda in Éirinn níos tapa murach moill ar infheistiú 
i mbonneagar teileachumarsáide. Ní thig linn ligean dá leithéid tarlú maidir le 
leathanbhanda don Chéad Ghlúin Eile. 

 Mura ndéantar infheistíocht i leathanbhanda don Chéad Ghlúin Eile anois, beidh 
Éire chun deiridh ar ardgheilleagair ó thaobh infheistíocht isteach a mhealladh 
agus coinneáil de bheith iomaíoch.

 Gan rochtain ar fheidhmchláir bhandaleithid ardluais do chách, tarlóidh scoilt 
dhigiteach in Éirinn: ní bheidh saoránaigh agus gnólachtaí i gceantair thuaithe in 
ann leas a bhaint as an líon mór de bhuntáistí agus de dheiseanna 
eacnamaíochta, sóisialta agus oideachasúla a chuirfidh leathanbhanda don Chéad 
Ghlúin Eile ar fáil dá gcuid comhpháirtithe uirbeacha. 

“Globalisation of the future is Local and NGB is one of the cornerstones 

of making localness global.” (Tá domhandú na todhchaí Áitiúil agus is 

bunchloch é an NGB chun áitiúlacht a dhéanamh domhanda.)  

Nóta tráchta a postáladh ar Fhóram ar líne.

6. Straitéis
Cabhrófar le baint amach aidhmeanna an Gheilleagair Stuama má chuirtear dlús leis an 
trasdul go leathanbhanda don Chéad Ghlúin Eile trí theicneolaíocht a sheachadadh a 
chuirfidh ar chumas d’fhiontair costais a ghearradh agus féadfaidh sé margaí nua a oscailt i 
gcomhair táirgí, seirbhísí agus feidhmchlár.

Seo a leanas ról bheartas cumarsáide an Rialtais:

 Infheistíocht ón earnáil phríobháideach a chur chun cinn; 

 Rialáil optamach a chinntiú;  

 Beartas speictrim nuálaíoch a sholáthar;

 Gníomhú rialtais dírithe a sholáthar nuair is gá; 

6.1 Infheistíocht ón Earnáil Phríobháideach a Chur Chun Cinn

Is í an earnáil phríobháideach is mó a thabharfaidh faoi sholáthar líonraí rochtana don 
Chéad Ghlúin Eile.  Tá líonraí leathanbhanda don Chéad Ghlúin Eile, go háirithe líonraí 
rochtana, atá ríthábhachtach chun bandaleithid arda a chur ar fáil don lucht gnó agus do 
chustaiméirí cónaitheacha araon, costasach le tógáil agus beidh toradh ag teastáil ó 
infheisteoirí atá de réir na rioscaí a ghabhann leo.

Tá sé dúshlánach d’oibreoirí domhanda ó thaobh infheistíochta de agus ó thaobh chomh 
tábhachtach is atá sé leathanbhanda ardluais a sheachadadh laistigh de sceideal réasúnta. 
Tá siad ag tosú ag féachaint ar shamhlacha níos nuálaíche de rolladh amach bonneagair, 
lena n-áirítear samhlacha comhoibríocha.   

In Éirinn, d’fhéadfadh sé go mbeidh sé feiliúnach mar sin don lucht tionsclaíochta scrúdú a 
dhéanamh ar an gcaoi le samplaí comhoibríocha san Eoraip a chur i bhfeidhm i 
gcomhthéacs na hÉireann, chun aghaidh a thabhairt ar an riosca a bhaineann le 
hinfheistíochtaí NGA a fhorbairt sa timpeallacht eacnamaíochta dheacair atá ann faoi 
láthair.

Cé go dtuigeann an Rialtas an tionchar diúltach atá ag an meath eacnamaíochta ginearálta 
ar an timpeallacht infheistíochta, aithníonn sé nach bhfuil laghdaithe ar an ngá le 
hinfheistíocht a dhéanamh i leathanbhanda. Tá sé níos tábhachtaí fós fiú toisc tosaíochtaí 
reatha an Rialtais. Ar an mbonn sin, tacóidh an Rialtas le fiontair atá ag machnamh ar 
infheistíocht a dhéanamh i líonraí leathanbhanda don Chéad Ghlúin Eile, lena n-áirítear 
samhlacha a úsáideann réitigh nuálaíocha chun riosca infheistíochta a láimhseáil agus iad 
ag baint feidhme as ionstraimí beartais cuí amhail: rialáil optamach, beartas speictrim 
nuálaíoch agus gníomhú dírithe Rialtais.   

6.2 Rialáil Optamach

Aithníonn Creat Rialála an AE um Chumarsáid tábhacht na hiomaíochta agus na 
hinfheistíochta éifeachtaí maidir le forbairt margaidh. Aithníonn Creat nua an AE (dréácht 
atá ann) don earnáil teileachumarsáide go gcaithfidh na Rialacháin nádúr rioscúil na 
hinfheistíochta i líonraí nua agus iad ag socrú oibleagáidí rialála aonán i mbun 
infheistíochta. 

Ag tacú le prionsabail an dréachtchreata, molann an Coimisiún Eorpach moladh a eisiúint 
ar NGA a thabharfaidh treoir do rialtóirí maidir le hinfheistíochtaí a éascú ar na líonraí seo. 

Caithfidh an creat, a aithníonn cheana féin an tábhacht a bhaineann le hiomaíocht agus le 
hinfheistíocht, aghaidh a thabhairt anois ar an dúshlán a bhaineann le hinfheistíochtaí 
rochtana don Chéad Ghlúin Eile agus, i gcinnteoireacht rialála, a chinntiú go dtacófar le 
hinfheistíochtaí i rochtain don Chéad Ghlúin Eile. Buntacaíonn ceithre phríomhphrionsabal 
le cur chuige an Rialtais i leith rialála.

 Ba cheart go n-éascódh rialáil infheistíocht ón earnáil phríobháideach i NGNanna, 
le sreang nó gan sreang.

 D’fhéadfadh go gcaithfear infheistíocht a dhéanamh ar bhonn comhoibríoch nó ar 
bhonn roinnte an riosca ag oibreoirí seirbhíse.

 Rochtain oscailte neamh-idirdhealaithe ar bhonneagar.

 An margadh dinimiciúil iomaíoch a chosaint.

De réir na bprionsabal seo, iarrfaidh an Rialtas ar ComReg oibriú an chreata rialála a 
athbhreithniú mar a bhaineann sé le líonraí rochtana don Chéad Ghlúin Eile agus 
tuairisceoidh sé don Rialtas go luath le plean gnímh maidir leis an gcreat rialála a úsáid 
chun an timpeallacht infheistíochta a fheabhsú san earnáil chumarsáide.

6.3 Beartas Speictrim Nuálaíoch

Eisíodh páipéar beartais ar bheartas speictrim sa todhchaí i gcomhair comhairliúcháin in 
2008. Cuirfidh toradh an phróisis chomhairliúcháin eolas ar fáil d’fhorbairt beartais maidir 
le bainistiú agus úsáid an speictrim raidió.

Toisc scaipeadh an daonra i gceantair thuaithe, is é is dóichí go mbeidh éifeacht ar leith ag 
baint le seachadadh leathanbhanda ag baint úsáide as meicníochtaí gan sreang toisc gur 
dócha go mbeidh rátaí coimhlinte íseal. 

Tá na deiseanna atá ann sa speictream á dtapú ag ComReg lena réim cheadúnaithe tástála 
agus trialach Test and Trial Ireland. 

Tugann éabhlóid thapa na teicneolaíochta gan sreang deis iontach chun forbróirí domhanda 
a spreagadh chun Éire a roghnú mar leaba tástála i gcomhair táirgí nua nó coincheapa 
seirbhíse nua. Cuireann infhaighteacht réidh ceadúnais tástála agus trialach ar chumas 
d’fhorbróirí rochtain thráthúil a fháil ar speictream raidió oiriúnach ar feadh tréimhse 
teoranta, ag seachaint drochéifeachtaí ar na húsáideoirí atá ann cheana. Ciallaíonn an 
easpa cúngaigh, i gcomparáid le tíortha eile,  ar an gcuid is mó de bhannaí minicíochta in 
Éirinn gur féidir raon leathan de mhinicíochtaí a chur ar fáil chun táirgí a thástáil atá dírithe 
ar mhargaí in Éirinn, san Eoraip nó sa domhan.

Tionóladh an chéad Chomhfhóram idir an tSeapáin agus Éire ar nuálaíocht uileláithreach an 
27ú Bealtaine 2009.  Leanann sé seo tionscnamh ón Aire Cumarsáide, Fuinnimh agus 
Acmhainní Nádúrtha, le linn cuairte chuig Tóiceo i mí an Mheithimh 2008, agus le linn 
cuairte ina dhiaidh sin ón Taoiseach i mí Eanáir 2009. Tá an Comhfhóram ag scrúdú conas 
gur féidir le hÉirinn agus leis an tSeapáin obair le chéile chun forbairt táirgí agus réiteach 
uileláithreach a éascú, a spreagadh agus a chumasú.Tá béim ar leith ar theicneolaíocht 
gléasanna gan sreang agus ar an nuálaíocht. 

Test and Trial Ireland

Cosúil leis an tSeapáin, tá clár ceadúnaithe gan sreang forbartha ag Éirinn, Test and Trial 
Ireland (www.testandtrial.ie), atá deartha go háirithe do riachtanais an tionscail agus 
d’institiúidí acadúla ar mian leo taighde agus forbairt a dhéanamh ar tháirgí agus ar 
sheirbhísí a bhaineann úsáid as speictream. 

Ba theachtaireacht dhearfach ar an iomlán a tháinig ó na rannpháirtithe ón tSeapáin agus ó 
Éirinn a bhí ag an gComhfhóram; d’ainneoin an chúlaithe eacnamaíochta dhomhanda, 
féadfaidh Éire agus an tSeapáin leanúint ar aghaidh ón gcomhoibriú i réimse na cumarsáide 
agus na naisc a forbraíodh ag an bhFóram.  

“Government should take a lead to facilitate early development of a world class NGB 
network – this requires investment” 

(Ba cheart don Rialtas dul chun tosaigh chun forbairt luath líonra NGB den scoth a éascú 
– teastaíonn infheistíocht chun é seo a dhéanamh”) 

Nóta tráchta a postáladh ar Fhóram ar líne.

6.4 Gníomhú Dírithe an Rialtais

Beartaíonn an chreatlach um Gheilleagar Stuama go nglacfaidh réigiúin dhinimiciúla ról 
lárnach sa trasdul go geilleagar a bheidh tógtha ar smaointe agus ar an nuálaíocht. 
Teastóidh rochtain ar líonra aisiompair uile-shnáithín chun an aidhm seo a bhaint amach. 

Áirítear i measc na ngníomhartha tábhachtacha sa Pháipéar seo a bhfuil sé mar aidhm acu 
infheistíocht ón earnáil phríobháideach a chur chun cinn trí ghníomhú dírithe an Rialtais: 

 An “t-ionad infhreastail” i gcomhair bonneagar leathanbhanda Stáit chun rochtain 
chomhtháite ar bhonneagar atá faoi úinéireacht an Stáit a sholáthar do 
sholáthraithe seirbhíse.  Fuair na moltaí i gcomhair ionaid ilfhreastail freagra 
dearfach den chuid is mó sa phróiseas comhairliúcháin.  Tá cur i ngníomh an 
tsiopa ilfhreastail faoi lán seoil anois.

 An riachtanas naisc snáithín rochtana oscailte a shuiteáil in áitribh nua, 
más indéanta.  Tá ciall eacnamúil le foirgneamh a shreangú i gcomhair 
teicneolaíochtaí ardluais nuair a thógtar ar dtús é seachas athchóiriú, ar chostas 
ollmhór, ag tráth níos déanaí.  

 Soláthróidh an Scéim Náisiúnta Leathanbhanda rochtain ar sheirbhísí 
leathanbhanda inscálaithe agus ar phraghas réasúnta do chónaithe agus do 
ghnóthaí laistigh de sprioc-cheantair thuaithe ar leith in Éirinn: níl fáil ag roinnt 
díobh ar sheirbhísí leathanbhanda. 

 Tá cábla teileachumarsáide trasatlantach faoi uisce tugtha i dtír i dTuaisceart 
Éireann ag tionscadal nascachta idirnáisiúnta Kelvin Interreg IV.  
Feabhsóidh an tionscadal Kelvin athléimneacht nascacht idirnáisiúnta na hÉireann, 
toisc go mbeidh an nasc idirnáisiúnta seo á nascadh trí shnáithín go Baile Átha 
Cliath. 

 Taispeánfaidh an Tionscnamh um Leathanbhanda chuig Scoileanna na 
tairbhí sóisialta agus oideachais a bhaineann le leathanbhanda don Chéad Ghlúin 
Eile agus cinnteoidh sé go bhfaighidh mic léinn ar fud na tíre na scileanna atá 
riachtanach chun páirt a ghlacadh i ngeilleagar an Eolais.  

Tá cur i ngníomh na dtionscnamh seo faoi lán seoil agus cuirtear nuashonrú iomlán ar dhul 
chun cinn sna gníomhartha seo ar fáil sa chéad chaibidil eile, Gealltanais an Rialtais. 

7. Gealltanais an Rialtais
Fuair na gníomhartha beartais a leagadh amach sa Pháipéar Comhairliúcháin ar 
leathanbhanda don Chéad Ghlúin Eile tacaíocht ghinearálta ó pháirtithe leasmhara. 
Díreoidh an Rialtas fós ar thacaíocht a thabhairt d’oibreoirí príobháideacha trí ionstraimí 
éagsúla atá ar fáil don Rialtas agus ar chreatlach rialála a bheith acu atá oiriúnach don 
fheidhm a chuireann forbairt leathanbhanda don Chéad Ghlúin Eile chun cinn. 

Athbhreithniú ar Ghealltanais an Rialtais agus Nuashonruithe ar Ghníomhartha

7.1 Rochtain ar Leathanbhanda do Chách

Geallann an Rialtas go mbeidh rochtain ar leathanbhanda ag cách faoi dheireadh 2010. 
Faoin bPlean Náisiúnta Forbartha, díreoimid ar infheistíocht chaipitiúil chun aghaidh a 
thabhairt ar an scoilt dhigiteach agus chun iomaíochas réigiúnach a uasmhéadú.  Faoin 
Scéim Náisiúnta Leathanbhanda (NBS) tá an Rialtas ag íoc €79.8 i dtreo clár infheistíochta 
a bhfuil luach €223 milliún san iomlán air.  Tá an tionscadal NBS incháilithe i gcomhair 
cómhaoinithe faoi Chiste Forbraíochta Réigiúnaí na hEorpa.  Tá sé á rolladh amach ar 
bhonn na dtoghrann agus tabharfaidh sé faoin na toghranna nach bhfuil seirbhísí 
leathanbhanda sásúla iontu. 

7.2 Luasanna Níos Airde

Faoi 2012, beidh luasanna leathanbhanda na hÉireann cothrom nó níos tapa ná 
réigiúin chomparadóra san AE. Sa chomhthéacs seo, is iad na réigiúin 
chomparadóra na réigiúin agus na cathracha a théann Éire san iomaíocht leo go 
heacnamúil.   Beidh raon luasanna leathanbhanda againn a bheidh in ann éilimh 
an Gheilleagair Stuama a shásamh.

Nuashonrú maidir le Gníomhartha 

 Tar éis an próiseas tairisceana iomaíoch a thabhairt chun críche, rinneadh an 
conradh chun an Scéim Náisiúnta Leathanbhanda (NBS) a chur i ngníomh agus a 
oibriú le Hutchison 3G Ltd (a thrádálann mar “3”) i mí na Nollag 2008.

 Leathnóidh 3 a líonra chun seirbhísí leathanbhanda gan sreang móibíleacha a 
sholáthar do chónaithe agus do ghnóthaí ar fud Limistéar Clúdaigh an NBS.  
Cuirfidh 3 táirge satailíte i líon teoranta de chásanna ar fáil d’áitribh atá lonnaithe 
i limistéir a bhfuil sé deacair iad a shroicheadh agus bonneagar caighdeánach á 
úsáid.  

 Tá mapa de Limistéir Chlúdaigh ar fáil ar láithreán gréasáin na Roinne.

 Aontaíodh spriocanna dúshlánacha um rolladh amach le 3 agus seoladh seirbhísí 
NBS cheana féin i líon beag ceantair thuaithe ag deireadh mhí Aibreáin 2009.  

 Éilítear go gcumasófar beagnach leath den Limistéar Clúdaigh NBS iomlán faoi 
dheireadh 2009, agus beidh nascacht leathanbhanda ag gach áitreabh cónaithe 
agus gnó laistigh den Limistéar Clúdaigh NBS faoi dheireadh mhí Mheán Fómhair 
2009.  Déanfar infhaighteacht seirbhísí i dtoghranna ar leith a fhógairt de réir a 
chéile roimh dóibh a bheith cumasaithe. 

Leathanbhanda don Chéad Ghlúin Eile: Geata go dtí Éire an Eolais



Leathanach 19

7.3 Rialáil Optamach agus Ceadúnú Nuálaíoch  

Coinneoidh ComReg an chreatlach rialála a theastaíonn le go bhféadfaidh oibreoirí 
teileachumarsáide iomaíocht a dhéanamh ar bhealach cothrom agus trédhearcach thar 
raon ardán.  

Oibreoidh ComReg freisin go réamhghníomhach maidir le speictream a leithdháileadh chun 
spreagadh a thabhairt do thriail agus d’fhorbairt teicneolaíochtaí móibíleacha nua solúbtha 
agus feidhmchlár digiteach. 

7.4 Leathanbhanda chuig Scoileanna

Bainfidh nascacht chuig scoileanna, go háirithe, leas as infheistíocht an Rialtais i 
mbonneagar leathanbhanda.  Tá sé mar aidhm againn 100 Mbps de nascacht 
leathanbhanda agus Líonraí Achair Logánta (LAN) a thabhairt do scoileanna dara leibhéal in 
Éirinn ar bhonn céimnithe. Cuirfidh sé seo ar chumas do mhic léinn foghlaim agus 
comhoibriú ar líne. 

7.5 Infheistíocht ón Stát as seo amach 

Tabharfaidh na nithe a leanas treoir do chinntí eile faoi infheistíocht stáit i leathanbhanda, 
lena n-áirítear infheistíocht i gcéimeanna eile den Chlár um Líonraí i Limistéir Chathrach 
(MANs):

 Na tosaíochtaí atá leagtha amach sa Pháipéar seo; 

Nuashonrú maidir le Gníomhartha

 Tá sé mar aidhm ag an rialtas fáil níos mó a bheith ann ar luasanna 
leathanbhanda níos tapa agus ar phraghsanna níos ísle.  Braitheann sé seo ar an 
meascán den teicneolaíocht atá ar fáil agus ar mhargadh iomaíoch.  

 Beidh an claonadh ann go mbeidh fáil ag ionaid uirbeacha ina bhfuil daonra níos 
dlúithe iontu ar mheascán teicneolaíochta níos éagsúla agus ar níos mó 
iomaíochta.  Tá raon luasanna leathanbhanda ar fáil cheana féin in Éirinn do 
shíntiúsóirí. 

 Tá fáil ar 50 Mbps ag cónaitheoirí agus ag Fiontair Bheaga agus Mheánmhéide 
ach tá an formhór sa raon 2 – 10 Mbps. 

Nuashonrú maidir le Gníomhartha

 Tá treoirthionscadal chun nascacht 100 MBps a rolladh amach chuig 75 scoil 
faoi lán seoil.  Úsáidfear an tionscadal taispeána chun treoir a thabhairt don 
rolladh amach níos leithne chuig scoileanna iar-bhunscoile. 

 Beidh idir scoileanna tuaithe beaga agus scoileanna uirbeacha móra i measc na 
scoileanna sa tionscadal taispeána.

 Beidh an próiseas soláthair neodrach ó thaobh na teicneolaíochta de agus 
bainfidh sé leas as na réitigh is fearr is féidir leis an margadh a chur ar fáil, 
agus táthar ag súil go dtairgfear raon ardáin teicneolaíochta.  

Féach 6.2 ‘Rialáil Optamach’, le do thoil, a chuireann nuashonrú iomlán ar an nGníomh 
seo ar fáil.  

 An tAthbhreithniú Beartais agus Luach ar Airgead de Chéim I den Chlár MANs; 

 Fáil ar acmhainní. 

7.6 Nascacht Idirnáisiúnta 

Cinnteoidh an Rialtas go leanfar d’ardleibhéal nascacht idirnáisiúnta na hÉireann. Táimid ag 
leanúint ar aghaidh ó rath an tionscadail Global Crossing trí chomhoibriú leis an Roinn 
Fiontair, Trádála agus Infheistíochta i dTuaisceart Éireann ar thionscadal nascachta 
idirnáisiúnta Kelvin Interreg IV chun rolladh amach rathúil nascacht dhíreach 
teileachumarsáide idirnáisiúnta breise a chinntiú.  Dea-shampla de chomhar Thuaidh-Theas 
atá i ngealltanas an Rialtais anseo.

7.7 An Úsáid is Fearr a Bhaint as Sócmhainní Stáit

Soláthraíonn líonraí aisiompair an nasc ó sholáthraithe seirbhíse áitiúla chuig líonraí 
náisiúnta agus idirnáisiúnta. Tá duchtú fairsing ann cheana féin feadh bonneagar fuinnimh, 
iompair agus eile atá faoi úinéireacht phoiblí, agus d’fhéadfadh sé naisc aisiompair a 
sholáthar. Éascóidh an Rialtas rochtain na n-oibreoirí líonra ar na sócmhainní seo ar 
théarmaí tráchtála, ag laghdú na gcostas a bhaineann le rolladh amach snáithín.

Cuirfidh mórthionscadail bonneagair phoiblí duchtú isteach as seo amach ag céim na tógála 
chun síneadh na líonraí atá ann faoi láthair agus rolladh amach líonraí pleanáilte a éascú. 

Bunóidh an Rialtas ionad infhreastail chun rochtain oscailte agus sholúbtha a chur ar fáil do 
sholáthraithe seirbhíse ar bhonneagar duchtaithe atá ann faoi láthair agus a bheidh ann sa 
todhchaí.

Nuashonrú maidir le Gníomhartha

Tascfhórsa tiomnaithe

 Tá tascfhórsa tiomnaithe curtha ar bun ag an Roinn Cumarsáide, Fuinnimh agus 
Acmhainní Nádúrtha chun dlús a chur leis an ionad infhreastail.   

Nuashonrú maidir le Gníomhartha

Tá an Roinn Cumarsáide, Fuinnimh agus Acmhainní Nádúrtha sna céimeanna deiridh 
d’idirbheartaíocht conartha le e|net, an rogha tairgeora sa phróiseas soláthair i 
gcomhair Aonán Seirbhísí Bainistithe a earcú do Chéim 2 de MANs.   Cuid lárnach de 
chur chuige na Roinne Cumarsáide, Fuinnimh agus Acmhainní Nádúrtha is ea an luach 
ar airgead san idirbheartaíocht; táthar ag súil go mbeidh sí críochnaithe sna seachtainí 
atá le teacht.

Nuashonrú maidir le Gníomhartha

 Tá tionscadal Kelvin um nascacht idirnáisiúnta ag dul ar aghaidh de réir an 
phlean.

 Tá an cábla teileachumarsáide trasatlantach tugtha i dtír, agus tá na naisc 
snáithín leathanbhanda trastíre ábhartha á dtógáil chun an nascacht 
idirnáisiúnta Kelvin a nascadh le bailte a bhfuil pointe rochtana Kelvin (PoP) 
iontu.

 Déanfar roinnt de na suíomhanna Kelvin a nascadh in 2009 agus beidh gach 
ceann eile acu oibríochtúil in 2010.  

 Thug an tascfhórsa tosaíocht don tionscadal seo agus tá dul chun cinn suntasach 
déanta maidir le soláthar bonneagar Stáit, maidir leis an éileamh ar sheirbhísí 
bandaleithid aird a shainaithint agus maidir le hanailís a dhéanamh ar cé acu de na 
samhlacha oibríochtúla is fearr a oireann don ionad infhreastail.

Bonneagar Stáit a sholáthar

Shainaithin an obair seo

 Soláthar bonneagar stáit ábhartha lena n-áirítear bonneagar bóithre, iarnród, 
píblínte gáis agus leictreachais.   

 Na bearnaí sa bhonneagar. 

 Ullmhacht an bhonneagair.  Tá difríocht idir gníomhaireachtaí Stáit a bhfuil 
gnóthaí teileachumarsáide acu, amhail an BSL, agus iad siúd nach bhfuil gnó 
teileachumarsáide acu, amhail an tÚdarás um Bóithre Náisiúnta.

 Socruithe conarthacha atá ann faoi láthair maidir le húsáid bonneagair.

Éileamh a Shainaithint

Bhí an tascfhórsa ag dul i gcomhairle le príomhpháirtithe leasmhara, lena n-áirítear an IDA, 
comhlachtaí stáit agus an tionscal chun na réimsí éilimh tosaíochta a bhfuil an-bhrú iontu a 
shainaithint.  Nocht an obair:

 Comhaontú go dtiocfaidh éileamh ar naisc chuig na réigiúin atá ar luas i bhfad 
níos airde sna blianta seo chugainn.  Seo éileamh a chaithfimid a shásamh.

 An tábhacht a bhaineann le tosaíocht a thabhairt do chathracha/bhailte tairsí na 
Straitéise Náisiúnta Spásúlachta i gcomhair infheistíochta sa todhchaí. 

 Dearbhú an tionscail agus an Údaráis Forbartha Tionscail faoi thábhacht bealaí 
athléimneacha mar phríomhéileamh cuideachtaí atá ag machnamh ar infheistíocht 
a dhéanamh.

 Raon éilimh ar dhuchtú le roinnt oibreoirí ag iarraidh stráicí beaga duchtaithe agus 
oibreoirí eile ar thóir ród ceann go ceann. 

Samhlacha oibríochtúla i gcomhair ionad ilfhreastail

Tá obair an tascfhórsa ar shamhail oibríochtúil a roghnú faoi lánseoil:

 Tá raon na samhlacha oibríochtúla sainaitheanta ag an tascfhórsa anois, agus 
chuaigh sé i gcomhairle leis an tionscal agus leis na gníomhaireachtaí Stáit maidir 
leo.  Áirítear i measc na samplaí cuideachta stáit atá ann faoi láthair atá ag rith an 
ionaid infhreastail nó cur chuige Comhpháirtíochta Príobháidí Poiblí.  Déanfar 
cinneadh deiridh ar an samhail oibríochtúil faoi shamhradh 2009.

 Tá príomhábhair imní oibríochtúla agus shábháilteachta na gcomhlachtaí Stáit 
ábhartha a d’fhéadfadh páirt a ghlacadh san ionad infhreastail sainithe chun a 
chinntiú nach gcuireann an t-ionad ilfhreastail isteach ar fheidhmiú slán líonraí 
bóithre, iarnród agus gáis ná ar fheidhmiú seirbhísí stáit eile. 

 Tar éis an chomhairliúcháin, tá sé socraithe go mbeidh sócmhainní bonneagair na 
ngníomhaireachtaí atá rannpháirteach san ionad ilfhreastail fós faoi stiúir na 
máthairghníomhaireachtaí.  Ar chúiseanna oibríochtúla agus sábháilteachta go 
príomha a socraíodh sin.

Leathanbhanda don Chéad Ghlúin Eile: Geata go dtí Éire an Eolais



Leathanach 22

 Chuaigh an tascfhórsa i gcomhairle leis an tionscal chun a chinntiú nach 
ndéanfaidh samhail oibríochtúil an ionaid infhreastail infheistíocht phríobháideach 
a chur as áit ná cur isteach ar iomaíocht.

 Tá obair faoi lán seoil chun moltaí a dhéanamh chun an tAcht um Rialáil Cumarsáide 
2002 a leasú chun rannpháirteachas an Údaráis um Bóithre Náisiúnta san ionad 
infhreastail a éascú.  

7.8 Naisc Snáithín chuig Áitribh Nua

Éileofar ar áitribh nua in Éirinn naisc snáithín rochtana oscailte a shuiteáil, más indéanta.  

7.9 Tascfhórsa Leathanbhanda 

Leanfaidh an tAire ar aghaidh ó thionscnaimh chomhoibríocha atá ann faoi láthair agus 
cruthóidh sé Tascfhórsa, a chuimseoidh an tionscal, an Rialtas agus ComReg, a mbeidh sé 
mar aidhm aige a chinntiú go sásóidh forbairt leathanbhanda in Éirinn éilimh Gheilleagar 
Stuama na hÉireann.

Nuashonrú maidir le Gníomhartha

Grúpa oibre 

 Tá grúpa oibre ina bhfuil ionadaithe ón Roinn Cumarsáide, Fuinnimh agus 
Acmhainní Nádúrtha, ón Roinn Comhshaoil, Oidhreachta agus Rialtais Áitiúil 
agus ó ComReg ag maoirsiú an chur i ngníomh.

Obair faoi lán seoil ag an ngrúpa

 ag forbairt na gcaighdeán atá riachtanach i gcomhair sreangú intí;

 ag forbairt na gcaighdeán a theastóidh chun ligean don rochtain oscailte, a 
bhfuil gá léi, a bheith ann, le cur ar chumas úsáideoirí a soláthraí seirbhísí a 
athrú,

 ag forbairt rialacha maidir le cothabháil agus deisiú líonraí rochtana oscailte 
suiteáilte

 ag dul i gcomhairle leis an tionscal agus le gníomhaireachtaí Stáit maidir leis na 
socruithe is fearr i gcomhair snáithín chuig foirgnimh nua

 an fheithicil reachtaíochta oiriúnach i gcomhair rialachán a shainaithint.

Gluais
Giotáin / Bearta / Mb / MB

Tugtar giotán ar charachtar singil sa teanga ríomhaireachta dénártha (b cás íochtair) agus 
is 1 nó 0 atá ann. Déantar luasanna tarchurtha sonraí a thomhas i ngiotáin in aghaidh an 
tsoicind (bps), ach baintear úsáid choiteann as Meigighiotáin in aghaidh an tsoicind (Mbps), 
is é sin milliún giotán, nó Gigighiotáin in aghaidh an tsoicind (Gbps), is é sin míle 
Meigighiotán.

Úsáidtear beart (B ceannlitreach) de ghnáth agus cur síos á dhéanamh ar thoilleadh 
cuimhne agus tá ocht ngiotán i mbeart amháin. Tugtar caidhpeanna íoslódála ar sheirbhísí 
leathanbhanda de ghnáth i Meigibhearta (MB), milliún beart.

DOCSIS

Is é DOCSIS (Data Over Cable Service Interface Specifications) an caighdeán idirnáisiúnta i 
gcomhair sonraí a tharchur thar líonraí teilifíse cábla.

D-VBH (Físchraoladh Digiteach - Boise / Digital Video Broadcasting - Handheld)

Ceann de thrí fhormáid choitianta de theilifís mhóibíleach. Sonraíocht theicniúil atá ann i 
gcomhair seirbhísí craolacháin a thabhairt go sásanna láimhe móibíleacha.

Ethernet

Cuimsíonn Ethernet teaghlach de chaighdeáin líonra ríomhaireachta a oibríonn ar an tsraith 
fhisiciúil, .i. an tsraith ar a ritheann an IP, faoin gcaighdeán IEEE 802.3. Is féidir le 
Ethernet rith ag luasanna de suas le 100 Gbps.

FTTx

Téarma a úsáidtear chun cur síos a dhéanamh ar úsáid snáithín i líonraí teileachumarsáide, 
.i. Snáithín-chuig-x inar féidir le x bheith mar a leanas:

Baile (FTTH): Úsáidtear snáithín anseo chuig pointe críochnaithe laistigh den bhaile.

Gnó (FTTB): Cosúil le FTTH ag tagairt d’áitribh ghnó.

Áitreabh (FTTP): Tagraíonn sé do FTTB nó do FTTH

Curb (Colbha) nó Caibinéad (FTTC nó FTTCab): Críochnaíonn snáithín anseo ag pointe 
laistigh d’áitreabh agus nasctar é trí líonra copair leis an bhfoirgneamh.

OTI 

Olltáirgeacht Intíre. Luach margaidh iomlán gach earra agus seirbhíse a tháirgtear i dtír i 
mbliain ar leith, cothrom le caiteachas tomhaltóirí, infheistíochta agus rialtais, móide luach 
na n-easpórtálacha, lúide luach na n-iompórtálacha. 

HSPA

Úsáidtear Rochtain Paicéid Ardluais (High-speed Packet Access (HSPA)) chun cur síos a 
dhéanamh ar an gcaighdeán i gcomhair seachadadh leathanbhanda thar líonraí móibíleacha 
den 3ú Glúin (UMTS). De ghnáth, bíonn luas ceannlíne de 3.6 Mbps i gceist, ach bíonn an 
luas iarbhír níos lú de ghnáth de bharr díghrádú comhartha agus coimhlinte. Tá dhá 
athraitheach ann:

Rochtain Paicéid Íosnasc Ardluais (HSDPA – High-speed Downlink Packet Access) – Ar aon 

dul le ADSL, seachadann an t-athraitheach seo luasanna íoslódála i bhfad níos tapúla ná luasanna 
uaslódála. 

Rochtain Paicéid Uasnasc Ardluais (HSUPA – High-speed Uplink Packet Access) – Ar aon dul le SDSL, 
tá na luasanna íoslódála agus uaslódála anseo cosúil lena chéile.

TFC 

Teicneolaíocht Faisnéise agus Cumarsáide is brí le TFC, agus is éard atá ann ná an staidéar nó an 
gnó a bhaineann le teicneolaíocht a fhorbairt agus a úsáid chun faisnéis a phróiseáil agus chun 
cabhrú le cumarsáid.

Prótacal Idirlín (IP)

Seo an caighdeán tarchurtha sonraí bunúsach taobh thiar den idirlíon: scoiltear na sonraí le 
seoladh ina bpaicéid a tharchuirtear trí naisc éagsúla chuig an bhfaighteoir.

IP-TV

Craolann teilifís bunaithe ar Phrótacal Idirlín cainéil teilifíse thar an líonra teileachumarsáide. 
Braitheann cáilíocht agus líon na gcainéal comhuaineach ar luas an íosnaisc.

MMDS

Seirbhís leithdháilte ilphointe ilchainéil (MMDS - Multi-channel multipoint distribution service): 
córas gan sreang i gcomhair craoladh teilifíse ag baint úsáide as caighdeáin cábla.

OAO

Oibreoirí Údaraithe Eile – Gach oibreoir ceadúnaithe seachas an sealbhóir nó úinéir an 
bhonneagair.

Idir chomhghleacaithe

Tugtar P2P (Peer-to-peer) air seo go minic; cineál líonra atá anseo ina bhfuil cumais agus 
freagrachtaí coibhéiseacha ag gach stáisiún oibre. Tá sé seo difriúil le hailtireachtaí cliaint/
freastalaí, inarb é sainchuspóir roinnt ríomhairí ná freastal ar na cinn eile. Tá líonraí idir 
chomhghleacaithe níos simplí i gcoitinne, ach ní thairgeann siad an fheidhmíocht chéanna faoi 
ualaí móra.

PoP

Pointe Rochtana – tagraíonn sé do shuíomh trealamh oibreora i líonra.

PSTN

Is é Líonra Teileafónaíochta Seirbhíse Poiblí (Public Service Telephony Network) an caighdeán 
traidisiúnta i gcomhair teileafónaíocht ghutha ina bhunaítear ciorcad tiomnaithe ar dtús idir dhá 
phointe (teileafóin) i gcomhair tarchurtha. Tá sé seo á athsholáthar ag tarchur bunaithe ar IP.

QoS

Is é is ciall le Cáilíocht Seirbhíse an cumas chun tosaíocht dhifriúil a sholáthar d’fheidhmchláir 
dhifriúla, d’úsáideoirí difriúla, nó do shreafaí sonraí difriúla, nó chun leibhéal áirithe feidhmíochta 
a ráthú. Ciallaíonn sé seo i ndáiríre gur féidir seribhís fís-sruthaithe nó VoIP d’ardchaighdeán a 
ráthú.

UMTS

Is í Seirbhís Teileafónaíochta Mhóibíleach Uilechoiteann (Universal Mobile Telephony 
Service) an caighdeán teicniúil a úsáidtear i gcomhair seirbhísí teileafónaíochta móibíleacha 
den 3ú glúin a sheachadadh in Éirinn.

Ach Físeán ar Éileamh (Video-on-Demand (VoD)) a úsáid, is féidir amharc ar fhíseán 
d’ardchaighdeán i bhfíor-am, .i. scannáin, trí chábla nó trí líonraí teileachumarsáide.

VoIP

Úsáideann Prótacal Gutha thar an Idirlíon an caighdeán IP chun guth a aistriú. Is é Skype™ 
an tseirbhís is cáiliúla ach tá a lán seirbhísí eile ar an margadh, atá ag teacht in ionad 
teileafónaíocht ghutha thraidisiúnta PSTN (féach thuas).

WiMAX

Comh-inoibritheacht dhomhanda i gcomhair Rochtana Micreathonnta (Worldwide 
Interoperability for Microwave Access) is ea an t-ainm coitianta ar an gcaighdeán teicniúil 
IEE 802.16. Tá dhá phríomhathraitheach á n-úsáid, .i. 802.16d agus 802.16e, ar a dtugtar 
WiMAX seasta agus fánaíochta faoi seach.

Gréasán 2.0

Tairgeann an dara glúin de sheirbhísí bunaithe ar an ngréasán, ar a dtugtar gréasán 2.0, 
níos mó idirghníomhaíochta agus rannpháirteachas úsáideoirí. Baineann na seirbhísí seo 
lán-úsáid as gach meán agus teastaíonn níos mó bandaleithid uathu de ghnáth.

xDSL

Tagraíonn Líne Dhigiteach Rannpháirtí (DSL - Digital Subscriber Line) do theicneolaíocht a 
úsáideann líonra teileafónaíochta copair traidisiúnta chun comharthaí leathanbhanda 
digiteacha a sheachadadh.  Tá roinnt athraitheach ann:

Tagraíonn SDSL agus ADSL do DSL Sioncrónach nó Aisioncrónach. Sa cheann sioncrónach 
tá na luasanna uaslódála agus íoslódála mar an gcéanna. I seirbhís aisioncrónach bíonn 
luas íoslódála níos mó faoi 5-10 ná an luas uaslódála de ghnáth.

Tagraíonn VDSL do DSL ar rí-ardluas (Very high-speed DSL). Seo teicneolaíocht ar féidir léi 
luasanna i bhfad níos tapúla ná an gnáth-DSL a sheachadadh ach ní féidir léi é sin a 
dhéanamh ach thar achar níos lú ná 1km.

